
ADMINISTRACION LOCAL

MUNICIPAL
MUROS

Bolsa de emprego brigada de incendios

Por Resolucion desta Alcaldia nim. 478/2025 de 16 de maio, aprobaronse as bases e a convocatoria para a creacion

dunha bolsa de emprego de persoal laboral temporal a xornada completa para a brigada de incendios e que se transcriben
a continuacion,

BASES E CONVOCATORIA DO PROCESO SELECTIVO PARA CREACION DUNHA BOLSA DE EMPREGO PARA A CONTRATACION
DE PERSOAL LABORAL TEMPORAL A XORNADA COMPLETA PARA A BRIGADA DE INCENDIOS.

1. OBXECTO DA CONVOCATORIA

Ten por obxecto esta convocatoria a aprobacion das bases do proceso selectivo para a creacion dunha bolsa de empre-
g0 para a contratacion de persoal laboral temporal a xornada completa para a brigada de incendios, mediante calquera das
modalidades de contratacion previstas no Real Decreto Lexislativo 2/2015, de 23 de outubro, polo que se aproba el Texto
Refundido da Lei do Estatuto dos Traballadores.

A xornada sera completa de luns a domingo cos descansos que establece a lexislacion aplicable. segundo se estableza
en funcién das necesidades.

Cada brigada estara composta por 1 capataz, 1 condutor/a e 3 peédns. Para proceder & contratacion do persoal debe
de existir persoal suficiente para a creacién de cada brigada, en caso contrario non se procedera a contratacion de persoal.
De forma excepcional e por causas xustificadas, esta composicion podera modificarse.

2. CARACTERISTICAS DOS POSTOS

Area de subscricion: Seguridade

Duracion: 3 meses

Denominacion dos posto: Capataz forestal. Grupo I

Denominacion dos posto: Pedn condutor. Grupo V

Denominacién dos posto: Peén. Grupo: V

Titulacion: Certificacion de estudos segundo o previsto no punto 4 g).

Cometido funcional: As funciéns a desenvolver consisten nas tarefas propias dos postos de traballo nas brigadas de
prevencion e defensa contra os incendios forestais obxecto do convenio asinado coa Conselleria de Medio Rural, consis-
tentes na realizacion, por parte de todos os membros da brigada, de tarefas de limpeza de masa forestal e extincion de
incendios forestais. Asi mesmo, realizaran aquelas outras tarefas que lle poidan ser encomendadas polos 6rganos munici-
pais e polo seu superior xerarquico para a satisfaccion das necesidades propias do servizo.

O horario de traballo sera de 8 horas ao dia, en quendas rotativas de mana, tarde e noite. Nas retribucions que se

fixen no contrato laboral, estaran incluidos o soldo base, a parte proporcional das pagas extras e os pluses de turnicidade,
festividade e nocturnidade.

3. SISTEMA DE SELECCION

O sistema de seleccién sera de oposicion libre

4. REQUISITOS DAS PERSOAS ASPIRANTES

As persoas aspirantes deberan cumprir os seguintes requisitos,

a) Ter a nacionalidade espanola, sen prexuizo do disposto no artigo 57 do Real Decreto Lexislativo 5/2015, de 30 de
outubro, polo que se aproba o texto refundido da Lei do Estatuto Basico do Empregado Publico (TREBEP), para os nacionais
doutros estados.

b) Non ter sido separadas mediante expediente disciplinario do servizo de ningunha Administracién publica ou dos 6rga-
nos constitucionais ou estatutarios das Comunidades Auténomas (CCAA), nin estar na situacion de inhabilitaciéon absoluta

ou especial para o desempeio de empregos ou cargos publicos por resolucion xudicial, cando se tratara de acceder ao
corpo ou escala de persoal funcionario do que a persoa tivera sido separada ou inhabilitada.

No caso de persoal laboral, non ter sido separada mediante expediente disciplinario de ningunha Administracion publi-
ca ou dos 6rganos constitucionais ou estatutarios das CCAA, nin estar na situacién de inhabilitacion absoluta ou especial

para o desempeno de empregos ou cargos publicos por resolucion xudicial, cando se tratara de acceder 8 mesma categoria
profesional & que se pertencia.

No caso de nacionais doutros estados, non estar inhabilitada ou en situacién equivalente, nin ter sido sometida a san-
cion disciplinaria ou equivalente que impida no Estado de procedencia o acceso ao emprego publico nos termos anteriores.

c) Ter cumpridos os 18 anos e non exceder, no seu caso, da idade maxima de xubilacién forzosa.

d) Estar en posesién das capacidades e aptitudes fisicas e psiquicas que sexan necesarias para o desempeno das co-
rrespondentes funciéns ou tarefas. (0s/as aspirantes seleccionados deberan presentar antes da formalizacién do contrato
informe médico segundo o previsto no punto 9 destas bases, en caso contrario quedaran excluidos do proceso selectivo)

e) Estar en posesion do CELGA 4 ou CELGA 1 segundo as prazas as que se opte, ou equivalente, ou estar en condicions
de obtelo antes do remate do prazo de presentacion de instancias.

A acreditacion da competencia en lingua galega realizarase de conformidade ao previsto na normativa de aplicacion;
con arranxo ao sistema de certificacion de lingua galega (CELGA), actualmente vixente, ou as suas certificacions equivalen-
tes, debidamente homologadas polo 6rgano competente en materia de politica lingliistica da Xunta de Galicia (nos termos
do previsto na Orde de 16 de xullo de 2007, e Orde de 10 de febreiro de 2014, que modifica a anterior, ao respecto dos
certificados oficiais acreditativos dos niveis de conecemento de lingua galega).

En todo caso, e con arranxo ao previsto no artigo 51.2 da Lei do emprego publico de Galicia, as persoas aspirantes
que non acrediten documentalmente a competencia da en lingua galega (CELGA 4 ou CELGA 1, ou equivalente), ou que non
estean en condicién de acreditala documentalmente dentro do prazo de presentacion de instancias, deberan realizar unha
proba especifica de competencia en lingua galega, de conformidade ao previsto no punto 8 destas bases, e que cualificara
a persoa aspirante como apta ou non apta.

f) Estar en posesion do carné de conducir tipo B.
g) Titulacion requirida:

- Para a praza de pedn condutor e pedn é requisito imprescindible estar en posesion do certificado de escolaridade,
equivalente ou superior.

- Para a praza de capataz é requisito imprescindible estar en posesion da titulacion de enxeneiro/a de montes,
enxeneiro/a técnico forestal, técnico/a superior en xestion de organizacion de recursos naturais e paisaxisticos,
técnico/a en traballos forestais e conservacién do medio natural, ou equivalente.

Todos os requisitos esixidos no apartado anterior deberan de xustificarse no prazo de dous dias dende a publicacién
provisional por parte do tribunal da creacién da bolsa de emprego e conservalos, polo menos, ata a data do seu nomea-
mento como persoal laboral temporal. En caso contrario seran excluidos do proceso selectivo

5. FORMA E PRAZO DE PRESENTACION DE SOLICITUDES

As solicitudes para formar parte do proceso selectivo presentaranse preferentemente pola sede electrénica do Conce-
llo de Muros (sede.muros.gal) utilizando o modelo de solicitude publicado no sede electrénica do Concello de Muros

https://sede.muros.gal/sxc/export/sites/muros/recursos/downloads/Varios/ANEXO-1I-SOLICITUDE-BRIGADA-CON-
TRAINCENDIOS. pdf

e que tamén estara a disposicion das persoas interesadas na web municipal http://www.muros.gal e no Rexistro xeral
do Concello. O prazo para a presentacion de solicitudes rematara aos 10 dias habiles a contar dende o dia seguinte a
publicacién destas bases no BOR

Igualmente, estas solicitudes tamén poderan presentarse no rexistro xeral do Concello, (en horario de 9.00 a 14.00
h), ou por calquera das formas previstas no artigo 16.4 da Lei 39/2015, de 1 de outubro, do procedemento administrativo
comun das administraciéns publicas.

Xunto co modelo de solicitude, as persoas aspirantes poderan achegar a seguinte documentacion:
- Copia do DNI
- Carné de conducir tipo B

- Certificado de estudos segundo o previsto no punto 4 g).

- Certificado de galego segundo o previsto no punto 4 e).
- Declaracién xurada de aceptar as bases e de cumprir os requisitos esixidos no apartado 4 (modelo de solicitude).

- Declaracion responsable de que toda a documentacion que se presenta € copia fidedigna da orixinal comprome-
téndose a presentar os orixinais no caso de que lle sexa requiridos (modelo de solicitude).

- Autorizacién ao Concello de Muros do uso dos datos e da documentacion presentada para os fins precisos en
relacion a este procedemento, asi como a cesion da mesma aos organismos publicos que correspondan a efectos
de xustificar a subvencién que financia esta contratacion (modelo de solicitude)

A presentacion do anexo Il supén que a persoa que o asina cumpre as capacidades e aptitudes fisicas e psiquicas nece-
sarias para a realizacion da proba practica do primeiro exercicio deste proceso selectivo e que non ten ningin impedimento
médico ou de salide para a realizacién

As persoas aspirantes que se presenten a mais dunha praza, sé deberan presentar a documentaciéon comudn nunha soa
solicitude, debendo presentar un s6 o modelo de solicitude especificando as prazas as que optan.

A acreditacién documental realizarse mediante a achega de copias simples, sen necesidade de cotexo; sen prexuizo
de que, ao abeiro do disposto no artigo 28 da LPACAP (ou aqueloutras previsions normativas analogas/concordantes e/ou
substitutivas), se poida requirir a posterior.

Xunto coa solicitude débese de presentar o Dni, o resto da documentacién si non se presenta xunto coa solicitude
presentarase no prazo establecido no punto 4 destas bases

6. ADMISION DAS PERSOAS ASPIRANTES

Expirado o prazo de presentacion de solicitudes, a Alcaldia ditara resoluciéon declarando aprobada a lista provisional de
persoas admitidas e excluidas. Nesta resolucién, que se publicara no taboleiro de anuncios da sede electrénica (sede.muros.
gal), indicarase o nome, apelidos e o DNI codificado das persoas admitidas e excluidas, coas causas da exclusién, concedendo
un prazo de 3 dias habiles dende esta publicacion para presentar as reclamaciéns oportunas ou emendas de defectos.

Posteriormente, a Alcaldia declarara aprobada a lista definitiva de admitidos/as e excluidos/as, que se publicara no
taboleiro de anuncios da sede electronica. Na mesma resolucién a Alcaldia determinara o lugar, data e hora da celebracion
do primeiro exercicio, asi como a composicion do tribunal cualificador.

7. TRIBUNAL CUALIFICADOR

O tribunal, cuxa composicién se adecuara aos criterios de imparcialidade e profesionalidade e paridade entre homes
e mulleres, asi como aos restantes requisitos previstos, ao efecto, pola normativa de aplicacion (artigos 60 do texto
refundido da Lei do estatuto basico do empregado publico e 59 da Lei do emprego publico de Galicia), estara conformado
por unha presidencia, unha secretaria e tres vogalias con titulacion igual ou superior ao requirido para o postos de traballo
que se pretende cubrir.

0Os membros do tribunal, deberan de absterse cando concorran as circunstancias previstas no artigo 23 da Lei 39/2015
notificandoo & autoridade convocante, ou cando realizasen tarefas de preparacion a probas selectivas nos cinco anos an-
teriores a publicacién desta convocatoria.

No nomeamento dos membros do tribunal deberanse respectar as seguintes regras:

- 0 tribunal podera dispor a incorporacion aos seus traballos de asesores especialistas para as probas que estime
pertinentes, limitandose ditos asesores a prestar a sUa colaboracién nas suUas especialidades técnicas e teran
voz, pero non voto. O nomeamento das persoas especialistas corresponderalle a Alcaldia ou & Concelleria dele-
gada a proposta do tribunal.

- O tribunal cualificador tamén podera proponer a designacion de persoal administrativo colaborador, que sera
resolta por decreto da alcaldesa ou de concelleira/a delegada/o con competencias na materia, co obxecto de
prestar auxilio ao mesmo no desenvolvemento das probas no suposto de que o nidmero de aspirantes convocados
asi o aconselle a fin de garantir un axil e adecuado desenvolvemento do proceso selectivo.

- 0s membros do tribunal, asi como aqueles asesores especialistas que nomee, teran dereito ao abono de asisten-
cias, de conformidade co previsto no anexo IV do Real decreto 462/2002, do 24 de maio, sobre indemnizacions
por razdn do servizo. No caso de que os membros do tribunal sexan traballadores municipais, unicamente perci-
biran dietas. As indemnizaciéns do persoal administrativo colaborador, salvo disposicién en contrario, seran as
establecidas para os vogais.

- 0 drgano encargado da seleccion neste proceso sera o tribunal de seleccién, que asumira a consideracion, verifi-
cacién e apreciacion das incidencias que puiden xurdir no desenvolvemento dos exercicios e adoptara ao respecto
as decision que estime oportunas.

- 0 tribunal non podera constituirse nin actuar sen a asistencia, polo menos, da metade dos seus membros, €, en
todo caso, sen asistencia do presidencia e secretaria, ou quen o0s substitda.

- 0 procedemento de actuacion do tribunal axustarase en todo momento ao disposto nestas bases, na lei 40/2015,
de 1 de outubro, do réxime xuridico do sector publico, e ao resto do ordenamento xuridico.

Por cada sesion do tribunal levantarase acta, asinada por todos os membros do tribunal asistentes.

Os membros do tribunal, asi como 0s asesores especialistas designados, teran que absterse de intervir cando conco-
rran algunha das causas previstas no artigo 23 da Lei 40/2015, de 1 de outubro, de réxime xuridico do sector publico, ou
59.2 da lei 2/2015, do emprego publico de Galicia, ou se tivesen realizado tarefas de preparacion de aspirantes a probas
selectivas, ou houberan colaborado con centros de preparacion de opositores, nos cinco anos anteriores a publicacion da
convocatoria do proceso que regulan estas bases.

A presidencia podera solicitar dos membros do tribunal e dos asesores especialistas declaracion expresa de non
atoparse incursos nas circunstancias previstas no artigo 23 da Lei 40/2015, de 1 de outubro, de réxime xuridico do sector
publico, ou 59.2 da lei 2/2015, do emprego publico de Galicia.

A concorrencia de calquera de ditas causas debera ser comunicada ao 6rgano competente.

As persoas aspirantes poderan recusar aos membros do tribunal cando concorran as circunstancias previstas na
presente base conforme ao precepto citado no paragrafo anterior.

Ante a renuncia, abstencién, aceptacion da recusacion ou calquera outra circunstancia similar que afecte a un dos
membros do tribunal, o érgano competente procedera a designacion dun novo membro que substitia ao anterior.

Por resolucion da Alcaldia ou a Concelleria delegada nomearanse aos novos membros do tribunal que substituiran as
persoas que perdesen tal condicion por algunha das causas mencionadas anteriormente.

Os acordos adoptados polo tribunal cualificador poderan ser obxecto de recurso de alzada ante a alcaldia nos termos
previstos nos artigos 121 e 122 da Lei 39/2015, de 1 de outubro, do procedemento administra tivo comun das adminis-
traciéns publicas, sen prexuizo da interposicién de calquera outro recurso que se estime oportuno.

8. PROCEDEMENTO SELECTIVO
1. Desenvolvemento das probas
O proceso selectivo constara dunha fase de oposicion de tres exercicios. A puntuaciéon maxima sera de 20 puntos.

Unha vez comezadas as probas selectivas, todas as publicacions referentes a este proceso selectivo realizaranse no
taboleiro de anuncios da sede electrénica do Concello, sendo a data de publicacién a establecida a efectos de cémputo
de prazos.

As persoas aspirantes seran convocadas para cada exercicio en chamamento unico, quedando decaidos no seu dereito
as persoas opositoras que non comparezan a realizalo, salvo casos de forza maior debidamente xustificados e apreciados
discrecionalmente polo tribunal.

As persoas aspirantes deberan presentarse para realizaren cada exercicio provistos do DNI, ou documento fidedigno
acreditativo da sua personalidade a xuizo do tribunal, e tamén os medios materiais adecuados que sexan necesarios para
a practica daqueles.

Comezada a practica dos exercicios, o tribunal podera requirirlles en calquera momento as persoas concursantes que
acrediten a sua identidade.

Se durante o desenvolvemento do proceso selectivo chegase a conecemento do tribunal que algunha das persoas as-
pirantes carece de calquera dos requisitos exixidos na convocatoria, sera excluido, previa audiencia da persoa interesada,
comunicandollo no mesmo dia a autoridade que convocara o proceso selectivo.

A orde de actuacion das persoas aspirantes naqueles exercicios que non poidan celebrarse conxuntamente iniciarase
segundo criterio establecido polo tribunal.

Concluido cada un dos exercicios da oposicion correspondente, o tribunal farad publica, no taboleiro de anuncios da
sede electrénica do Concello a puntuacién obtida por cada aspirante.

As persoas aspirantes teran un prazo de 2 dias habiles dende a publicaciéon dos acordos do tribunal para presentar as
reclamaciéons que consideren oportunas.

b) fase de Oposicion

As probas selectivas faranse en lingua galega e distribuiranse por defecto nesta lingua a todas as persoas candidatas,
sen prexuizo de que os/as aspirantes poidan realizar os seus exercicios en castelan. Neste caso, as persoas que queiran

copia das probas en castelan solicitarano expresamente no apartado existente para tal efecto no modelo de solicitude,
de conformidade co establecido na Ordenanza para o impulso da lingua galega no concello de Muros o (BOP num.79 do
27/04/2016). Unha vez realizada a opcidn e presentada a solicitude, a persoa aspirante non podera modificar a opcion

O prazo minimo entre exercicios sera de 48 horas. Non obstante o anterior, naqueles casos en que o tribunal, co
consenso de todas as persoas aspirantes, o considere conveniente podera acordarse a realizaciéon de varios exercicios
nunha mesma xornada, ou nun prazo inferior ao anteriormente establecido, concedendo aos/4as aspirantes un descanso
minimo de 30 minutos.

A realizacion do primeiro e segundo exercicio deste proceso selectivo realizarase no mesmo dia debendo de transcorrer
un prazo minimo de 30 minutos entre o remate do primeiro e 0 comezo do segundo.

a) Primeiro exercicio, apto ou non apto

Este exercicio ten caracter obrigatorio e eliminatorio. A proba consistira en caminar 3.200 m sobre terreo chan ou con pouco
desnivel e cun peso de 11 Kg as costas nun tempo maximo de 30 minutos. A cualificacion sera de APTO ou NON APTO.

As persoas deberan vir provistas de zapatillas de deporte e dunha mochila cargada co peso indicado. Non esta permitido
correr durante a realizacion da proba. Recoméndase levar roupa lixeira transpirable e permitese levar liquidos para a hidratacion.

b) Segundo exercicio, ata un maximo de 10 puntos

De caracter obrigatorio e non eliminatorio para todas as persoas aspirantes, que consistira en contestar por escrito, un
cuestionario tipo test, de 20 preguntas con 4 respostas alternativas das que sé unha sera valida, relacionadas co contido
do programa anexo a convocatoria durante un periodo maximo de 20 minutos.

O tribunal incluira varias pregunta reserva. As preguntas reserva deberan ser contestadas polas persoas aspirantes e
utilizaranse para substituir aquelas preguntas do exame inicial que, de ser o caso, fosen anuladas polo tribunal, previo acor-
do motivado ao respecto. Neste suposto, a pregunta anulada do exame inicial terase por non formulada e sera substituida
pola primeira pregunta de reserva, e asi sucesivamente no caso de que houbera mais dunha anulacion.

Este exercicio cualificarase de 0 a 10 puntos. Cada resposta correcta sumara 0,50 puntos. Cada resposta incorrecta
restara 0,20 puntos.

S6 realizaran este exercicio as persoas que obtenan a cualificacion de APTO no primeiro exercicio.
c) Terceiro exercicio, ata un maximo de 10 puntos

De caracter obrigatorio e non eliminatorio para todas as persoas aspirantes, que consistira na realizacion dunha ou
varias probas practicas relacionadas coas funcidéns propias desenvolver na praza a celebrar nunha ou varias sesiéns, na
que se valoraran os conecementos e habilidades profesionais de acordo coas funciéns do posto de traballo. Se o tribunal
0 considera oportuno, este exercicio pode ser por escrito

Esta proba practica valorarase de O a 10 puntos. Correspéndelle ao tribunal determinar o nivel de cofiecementos e
habilidades necesarias para acadar a puntuacion correspondente, asi como a sua duracion.

d) Cuarto exercicio, apto ou non apto

As persoas aspirantes que non acrediten estar en posesion do nivel de conecemento de galego requirido (CELGA 1 ou
CELGA 4 ou equivalente segundo a praza a que opte) teran que realizar unha proba obrigatoria de competencia en lingua
galega, antes do inicio da fase de oposicion. O Servizo de Normalizacion Linglistica municipal asesorara ao tribunal e
colaborara na confeccion e correccion da correspondente proba.

A proba determinaraa o tribunal inmediatamente antes da sua realizacién, sera acorde coas caracteristicas funcionais
do posto e debera demostrarse nela unha competencia similar a esixida para o CELGA 1 e CELGA 4.

Esta proba sera cualificada como apta ou non apta e quedaran eliminados do proceso selectivo aquelas persoas que
non acaden a cualificacién de apta, dado que non cumpririan o requisito esixido no punto 4.e) destas bases.

9. RESOLUCION E CREACION DA BOLSA DE EMPREGO

A puntuacion obterase do resultado da suma dos exercicios anteriores. No caso de empate de dias ou mais persoas
candidatas, este resolverase pola maior puntuaciéon no segundo exercicio. De continuar o empate realizarase un sorteo
publico para dirimilo.

O tribunal publicara as puntuaciéns acadadas por cada unha das persoas aspirantes que superaron o proceso selectivo
por orde decrecente, e propora a Alcaldia a creacion da bolsa de emprego cos aspirantes que superaron o proceso selectivo
por orde decrecente da puntuacion final .

As persoas aspirantes teran un prazo de dous dias habiles para presentar reclamaciéons a proposta do tribunal, asi
como para presentar, de ser o caso a documentacion establecida no punto 5 das bases

As persoas aspirantes propostas polo tribunal, deberan presentar no prazo de 5 dias habiles un certificado médico
de non padecer enfermidade ou defecto fisico que impida o normal desenvolvemento das tarefas inherentes ao posto
ofertado, en caso contrario quedaran excluidos do proceso selectivo

10. FUNCIONAMENTO DA BOLSA DE EMPREGO
A bolsa de emprego funcionara de acordo coas seguintes normas:

Cando sexa preciso a cobertura dun posto de traballo realizarase o chamamento mediante correo electrénico ou
SMS. Nos supostos nos que a necesidade de cobertura dun posto non fose previsible coa antelacién suficiente ou polas
circunstancias concorrentes no proceso de chamamentos debidamente acreditadas, fose necesario a stia cobertura de
xeito urxente para evitar graves prexuizos no funcionamento e/ou prestacion do servizo publico, o chamamento podera
realizarse telefonicamente.

O funcionario que realice o chamamento fara constar mediante unha dilixencia ou informe o resultado do chamamento.
A orde de chamamento sera sempre empezando pola primeira persoa aspirante da bolsa de emprego.

A renuncia a unha oferta sen motivo xustificado, ou a ausencia de resposta ao chamamento supora que a persoa
candidata pase ao ultimo lugar da correspondente bolsa de emprego.

Considéranse causas xustificadas de renuncia a unha oferta, e por tanto non pasara a persoa candidata ao ultimo lugar
da lista, e quedara na mesma posicion da lista como non disponible ata que finalice a situacién que motivou a renuncia a
oferta, as seguintes:

Estar en situacion de incapacidade temporal, debidamente acreditado.

Estar en situacion de baixa por maternidade, paternidade ou adopcidn, debidamente acreditado.

Falecemento ou enfermidade grave de familiar ata segundo grao nos ultimos 15 dias naturais, debidamente acreditado.
Estar en situacion de emprego activo, debidamente acreditado (Este suposto s6 se podera xustificar 1 vez).

Ter un/unha fillo/a menor de 3 anos

Outras causas debidamente xustificadas.

As persoas aspirantes que xustifiquen algin destes extremos, quedaran en suspension de chamamentos ata que
comuniquen ao Concello que estan disponibles para traballar.

Unha vez chamada a persoa candidata segundo a orde de prelacién da bolsa de emprego, a persoa candidata debera
achegar no improrrogable prazo de 3 dias habiles:

- Certificado médico de non padecer enfermidade ou defecto fisico que impida o normal desenvolvemento das
tarefas inherentes ao posto ofertado.

- Fotocopia do numero da Seguridade Social.
- Certificado de nimero IBAN de conta bancaria a nome do traballador/a.

Non sera necesario presentar a documentacion dos puntos 2 e 3 cando xa figure nos expedientes do Servizo de persoal
ou Tesoureria do Concello de Muros.

Quen dentro do prazo indicado, e agas os casos de forza maior, a persoa aspirante que non presentase a documenta-
cion exixida nas bases da convocatoria, ou do exame da mesma deducisese que carecen dalgun dos requisitos exixidos
polas mesmas, non podera ser nomeado, quedando anuladas todas as suas actuacions, pasando ao final da lista, e de ser
0 caso, tamén podera ser eliminada da bolsa de emprego, sen prexuizo da responsabilidade na que puidesen incorrer por
falsidade na sua solicitude de participacion.

Comprobada a documentacion anterior a Alcaldia mediante Resolucion procedera a sua contratacion.

No suposto de que unha mesma persoa aspirante fora chamada para ocupar dous ou mais postos correspondentes a
bolsa de emprego, debera optar por un deles, deixando constancia por escrito.

O cesamento producirase polo transcurso do prazo ou causa da contratacion prevista ou por Resolucion da Alcaldia de
conformidade co establecido na lexislacion vixente.

11. INCIDENCIAS
O tribunal do proceso selectivo queda facultado para interpretar as bases da convocatoria, asi como para resolver

cantas dubidas e incidencias presentes a sua aplicacion e poderan adoptar os acordos necesarios procurando a boa orde
e desenvolvemento do proceso selectivo.

12. FINANCIAMENTO
O proxecto financiaranse con recursos procedentes da Conselleria de Medio Rural nunha contia de 70.933,77 €,
12. DATOS DE CARACTER PERSOAL

Os datos persoais obtidos neste procedemento seran tratados, na suda condicion de responsable, polo Concello de
Muros coa finalidade de levar a cabo a tramitacion administrativa que deriva da xestion deste procedemento. O tratamento
dos datos basease no cumprimento dunha misién de interese publico. Con todo, determinados tratamentos poderan
fundamentarse no consentimento das persoas interesadas.

Os datos seran comunicados as administraciéns publicas no exercicio das sias competencias, cando sexa necesario
para a tramitacion e resolucion dos seus procedementos ou por obriga legal.

As persoas interesadas poderan exercer os dereitos de acceso, rectificacion, supresién, oposicion, limitaciéon ao tra-
tamento e portabilidade dos datos a través da sede electronica do Concello de Muros ou presencialmente nos lugares e
rexistros establecidos na normativa reguladora do procedemento administrativo comun.

Todo o cal, inférmase en cumprimento do disposto no art. 11 e ss. da Lei Organica 3/2018, de 5 de decembro, de
proteccion de datos de caracter persoal e a stia normativa de desenvolvemento.

13. NORMATIVA APLICABLE

O proceso selectivo rexerase polo establecido nestas bases. Para o non previsto nelas, sera de aplicacion a lexislacion
vixente.

14. RECURSOS

Contra esta resolucion, que pon fin a via administrativa, poderase interpor, con caracter potestativo, recurso de re-
posicién no prazo dun mes perante o propio érgano que a ditou, ou ben recurso contencioso-administrativo no prazo de
dous meses perante o Xulgado do Contencioso-Administrativo da Corufia. Os prazos contaranse desde o dia seguinte a
publicacién da resolucién.

Se se interpdn o recurso de reposicion, non se podera acudir ao contencioso-administrativo ata que o Concello resolva
expresamente o primeiro ou se produza a sua desestimacion presunta. O prazo de que dispén o Concello para ditar e notifi-
car a resolucion do recurso de reposicion sera o de un mes contado desde a presentacion do recurso. Unha vez transcorrido
ese tempo sen que se ditase e notificase a resolucion, entenderase desestimado o recurso de reposicidén para os efectos
de interponer o contencioso-administrativo.

Todo isto sen prexuizo de calquera outro recurso ou accion que xulgue oportuno.

ANEXO I. TEMARIO

Tema 1. Conceptos xerais sobre incendios forestais. Fisica do lume, fases da combustion. O comportamento dos lumes
forestais.

Tema 2. Tipos de incendios e técnicas de extincion. Tipos de ataque.

Tema 3. Ferramentas de loita contra incendios forestais. Seguridade persoal. EPIs individuais.

Tema 4. O comportamento ante o lume das distintas especies vexetais nos montes de Muros.

Tema 5. Toponimia dos montes de Muros.

Tema 6. Ferramentas de limpeza forestal, tipos, usos e mantementos.

Tema 7. Os distritos forestais. Cadea de mando nos incendios forestais (s6 para a praza de capataz)

Tema 8. Mecanica do automoébil. Conducién e uso de vehiculos en pistas forestais e ante un incendio (s6 para a praza
de peoén condutor).

Muros, 16 de maio de 2025
A Alcaldesa
Maria Lago Leston

